
Кодекс на однесување за добавувачи на Сокотаб
Како дел од семејството на Универзал, Сокотаб се обврзува да работи согласно  највисоките 
стандарди за корпоративно однесување.
Кодексот за однесување за добавувачи е од суштинско значење за долгорочна одржливост и ги 
поставува стандардите за одговорно однесување во Групацијата Сокотаб. Нашиот успех зависи од 
воспоставувањето на отворено, чесно и правично партнерство со докажани добавувачи. Очекуваме 
и сметаме на нивната заложба да го водат нивниот бизнис на етички и одговорен начин и да се 
усогласуваат со сите важечки меѓународни и локални закони и регулативи.
Групацијата Сокотаб се обврзува на спроведување на Програма за одржливо тутунoпроизводство 
(скратено: ПОТ, на англ. СТП) – програма за одржлива земјоделска темелна анализа според 
принципот на постојано подобрување.
Ние сме посветени на  соработка со добавувачи што се придржуваат на највисоките стандарди на 
корпоративното однесување како и на овој Кодекс на однесување. Исто така очекуваме и нашите 
добавувачи да водат сметка нивните деловни партнери да работат согласно слични стандарди. 
Веруваме дека нашите заеднички напори за воспоставување на поодржлив синџир на снабдување 
ќе ги зајакне нашите деловни релации и ќе создаде додадена вредност за нашите компании.
Настојуваме да сме правичен партнер со добавувачите и со засегнатите страни и ќе промовираме 
законски и етички практики втемелени врз меѓународните признати стандарди во поглед на 
човекови и трудови права, здравје и безбедност и управување со околината.
Од добавувачите се бара да ги применуваат истите принципи во сите нивни деловни релации и 
постојано да ја подобруваат нивната успешност во одржливоста со спроведување на соодветни 
акции. Со прифаќањето на овој Кодекс, добавувачите ја потврдуваат нивната посветеност на 
вредностите и на стандардите опишани во него.

Човекови и трудови права
Ние ги охрабруваме и очекуваме од нашите добавувачи и деловни партнери да се придржуваат кон 
сите меѓународно признати стандарди за човекови права  и да го идентификуваат и да го посочат 
секое негативно влијание во рамките на нивните бизниси, вклучително, но не ограничувајќи се, на 
следново:

Принудна работа и трговија со луѓе
• Добавувачите нема да користат или да извлекуваат полза од било која форма на принудна 
работа, извршена под закана од казна и за која работниците доброволно не се понудиле. 

• Добавувачите треба будно да внимаваат на идентификување и пријавување на било каков облик 
на модерно ропство во нивната работа и синџир на снабдување, вклучително лишување од 
слобода, заробување или било која друга форма на принудна работа

• Добавувачите треба да водат сметка дека вработувањето е слободен избор и дека нема ропство, 
принудна работа или трговија на луѓе.

• Работниците имаат слобода да ги откажуваат нивните договори за вработување во согласност 
со одредбите од националната легислатива и без страв од одмазда или од казна.

• Било какви заеми, вклучително и аванси од плата, мора да се базираат врз правични услови, 
јасно образложени и заеднички договорени и да не бараат работникот да остане сè додека не 
заврши отплатата. 

• Личните документи на секој вработен, вклучително пасошите, не треба да се задржуваат ниту да 
се конфискуваат. 

• Вработените не треба да се обврзуваат да плаќаат за трошоци за регрутирање, обработка или за 
вработување, а условите во нивните договори за вработување треба да се заеднички договорени 
написмено пред ангажирањето. 

Детски труд
Ние се водиме според Водечките Принципи за бизнис и човекови права1 на Обединетите Нации и 
ги поддржуваме клучните конвенции на Меѓународната организација за труд (МОТ, на англ. ИЛО)2. 
Во нашите работни процеси и севкупно работење водиме грижа  да нема детски труд и очекуваме 
дека нашите добавувачи и партнери ќе се придржуваат на принципите на МОТ за ова прашање. 
Секоја работа што се смета за ризична или со веројатност дека ќе нанесе штета на здравјето, 
безбедноста или на моралот на децата, не треба да ја извршува никој што е на возраст под 18 години.
Добавувачите ќе се усогласуваат со правилата наведени од МОТ, особено Конвенцијата бр. 138 
за најмала возраст за вработување и Конвенцијата бр. 182 за најлоши облици на детски труд. 
Добавувачите нема да вработуваат ниедно лице под законската возраст за вработување како што е 
определено од МОТ и од соодветните локални и национални регулативи.
Малолетни лица може да се вработуваат во строго определени околности, под услов да се, барем, на 
најмала законска возраст за вработување од 15 години или на возраст за завршено задолжително 
образование, по било кој од овие услови што е построг. Работниците под 18 години не можат да 
извршуваат работа што се смета за ризична по нивното здравје, безбедност или морален развој.

1https://www.ohchr.org/documents/publications/guidingprinciplesbusinesshr_en.pdf 
2https://www.ilo.org

Регуларно вработување и социјална заштита
Работниците треба да се ангажираат според признати стандарди за вработување. Добавувачите 
треба да воспостават релации за вработување со нивните работници што се во согласност со 
националниот закон и добра практика. Добавувачите не треба ништо да преземаат за одбегнување 
на законските права и правата на вработување или социјални права на работниците.

Работни часови
• На сите работници мора да им биде гарантирано време за одмор во согласност со законските 
барања.

• Добавувачите ќе обезбедуваат периоди на неделен одмор, годишен одмор/национални 
празници како и право на породилно и родителско отсуство, боледување или било кое друго 
право определено со важечките закони и релевантните стандарди на индустријата. 

• Во никакви околности работните часови во текот на неделата нема да го надминуваат максимумот 
што е дозволен според важечките закони и регулативи. 

• Прекувремената работа мора да се ограничи на законски воспоставените граници и да се 
надоместува според законски дефинираните стапки. 

Плати и бенефиции
• Платите мора да ги исполнуваат најмалку минималните законски стандарди или соодветните 
референци за индустријата и колективните договори, ако нема барања за минимална плата. 

• Покрај регуларните плати, на работниците мора да им се плаќаат прекувремените часови на 
работа според стапка определена во законот и мора да ги добиваат бенефициите согласно 
законските барања. 

• Платите и поврзаните социјални придонеси треба да се исплаќаат редовно и целосно и на 
работниците треба да им се даваат бенефициите и одморот како што пропишува законот. 

• Задршките на платата не треба да се користат како дисциплинска мерка освен под строго 
определени услови пропишани со закон. 

Правичен и рамноправен третман
Добавувачите треба

• Да одржуваат работна средина, која се карактеризира со правичност, почит, во која нема 
никаков облик на вознемирување, дискриминација или било кое друго однесување што се смета 
понижувачко за вработениот. 

• Да работат на елиминација на било која форма на заплашување или булинг на работно место 
било тоа да е од сексуална, вербална, невербална или физичка природа. 

• Да обезбедат рамноправни можности за регрутирање и вработување без дискриминација врз 
база на лични карактеристики. 

Безбедност на работно место
• Сокотаб очекува  добавувачите да создаваат и обезбедуваат здрава и безбедна работна средина 
и да се усогласат со важечкиот национален и меѓународен закон за работни односи, стандарди 
за здравје и безбедност и регулативи за работни услови; особено, работни часови, безбедност и 
здравје при работа и системи за социјална заштита во случај на несреќи на работа и заболувања. 

• За минимизирање на ризикот од несреќа, повреда и заболување на работа, добавувачите 
бесплатно ќе им обезбедуваат на работниците соодветна опрема (вклучително опрема за лична 
заштита), ќе планираат ефективни контроли и ќе воспостават безбедносни работни процедури 
и ќе спроведат ефективни програми и системи со цел за обезбедување на безбедност на 
работниците. 

• Добавувачите треба да им обезбедуваат на работниците редовни здравствени и безбедносни 
обуки и да водат соодветни записи.

• Добавувачите исто така треба да водат сметка сместувањето да е чисто, безбедно и да ги 
исполнува основните потреби на работниците, било да е обезбедено директно или преку трета 
страна. 

Слобода на здружување
• Добавувачите треба да изградат отворен став кон активностите на синдикатите и/или други 
работнички организации. 

• Добавувачите треба да водат сметка сите работници да можат (според важечките закони) да го 
исполнуваат нивното право на слобода на здружување и на колективни договори, вклучително 
правото да бидат претставувани од признати синдикати или други законски претставници. 

Права на земја/земјиште
• Добавувачите треба да го почитуваат правото на земја/иште и природни ресурси на индивидуите 
и на локалните заедници, вклучително на домородните заедници. 

• Добавувачите треба да ги преземат сите неопходни мерки да се осигурат дека индивидуите 
и заедниците не се оштетени кога постои опасност од дискрециони практики, конфликт, 
корупција, неодржлив развој, присилно иселување или конфискација, деградација на околината 
или други фактори кои се однесуваат кон земјата/земјиштето. 

Одговорност кон околината
Нашите добавувачи и деловни партнери ги охрабруваме и очекуваме да се одговорни во однос на 
нивното влијание врз околината, да се усогласат со важечките закони и регулативи за околината, да 
ги обезбедуваат сите неопходни еколошки дозволи, лиценци и регистрации и да ги документираат 
соодветно. 

Нашите добавувачи ги охрабруваме да се посветат на  намалување на искористувањето на 
ресурсите, да го намалат своето влијание врз околината преку емисиите во воздух, вода и земја, 
употреба на материјали, трошење на природни ресурси и практики за управување со отпад.

Очекуваме нашите добавувачи да ги применат сите мерки за превенција на еколошка штета или да 
преземат неодложни корективни активности после секој инцидент и постојано да ја подобруваат  
нивната еколошка улога.

Интегритет на бизнисот
Сокотаб се гордее со својот труд за водење на  бизнисот правично и чесно и да работи со интегритет 
кога работи со клиенти, конкуренција и кои било трети страни. 

Сокотаб очекува неговите добавувачи целосно да се усогласат со сите важечки закони и регулативи 
за мито и корупција. Добавувачите, за добивање или задржување на бизнисот или за некоја предност 
при водењето на бизнисот, нема да дадат, понудат или да ветат директно или индиректно плаќање, 
било во паричен облик или во некоја друга форма, така здобивајќи несоодветна предност пред 
другите потенцијални добавувачи.

Покрај тоа, нудење на што било со вредност – вклучително пари, подароци, услуги, забава или дури 
и вработување на владин службеник или роднина на владин службеник – може да се гледа како обид 
за влијаење врз службените активности или одлуки на лицето и затоа, тоа е мито.

За да градат цврсти комерцијални релации, добавувачите треба да ги одбегнуваат сите облици на 
однесување што би можеле неповолно да влијаат врз довербата. Според овој принцип, конфликтот 
на интереси или ситуациите што изгледаат како можен конфликт на интереси мора навремено да му 
бидат пријавени на Сокотаб.

Економска следливост
Добавувачите мора да се усогласат со сите национални и меѓународни важечки закони за 
сметководство, даноци и транспарентност и мора да се воздржуваат од секој облик на избегнување 
или заобиколување на даноци, перење на пари или други слични форми на незаконско однесување.

Безбедност на производи и услуги, усогласеност со законски и технички 
барања и барања за квалитет
Стоките и услугите што ги обезбедуваат добавувачите треба да се усогласат со сите важечки 
национални и меѓународни закони и регулативи за квалитет и за безбедност, да ги исполнуваат – или 
надминуваат – релевантните технички стандарди на индустријата за квалитет и за безбедност и да ги 
почитуваат стандардите за квалитет и за безбедност потенцијално побарани од Сокотаб.

Постојано подобрување
Ние им даваме приоритет на добавувачи кои можат да обезбедат докази за усогласеност со одредбите 
во овој Кодекс и на тие што се искрено ангажирани за подобрување на нивната работа и успешност.

Евалуација
Добавувачите ќе му дадат право на Сокотаб да ја евалуира нивната примена и усогласеноста со 
принципите што се наведени во овој Кодекс на однесување за добавувачи според претходно одреден 
разумен рок. 
Сокотаб може да ги евалуира добавувачите директно или да назначи квалификувана трета страна. 
Таквата евалуација ќе има форма на процена или на ревизија.

Контакти

Сокотаб ДООЕЛ Битола
с. Драгожани, 
7000 Битола,  
Република С.Македонија
Тел +389 47 212 400
mk.info@socotab.com

Сокотера ДООЕЛ Битола
с. Драгожани, 
7000 Битола,  
Република С.Македонија
Тел +389 47 212 480
info.socoterra@socotab.com

© 2024
Текст и илустрации: Сокотаб Франа СА
Дизајн на страници: Кристоф Мишо

